
peléstérané patoet téktékin toer gebeg nganggon batoe ané
aloes. 
Perabot toekang batoéné loewirné: sikoe-sikoe, sipat gan-
toeng, tjétok, seleran, tagah, kasoet, émbér tekén tambah.
Toekang batoené ané doeweg ngaé témbok apanga kereng,
njipat gantoengin toer bisă nerapang bată, mangdéné medje-
neng meendahan. Ento kerananne padă padă koeli, toekang
batoené paling lijoene oepahné. Apă boewin jén bisa dadi
bas. Jén mekeneh dadi toekang batoe, patoetné meladjah
maloe tekén toekang batoené ané soeba kewistara doeweg.
Lijoe anaké dadi toekang batoe bisă dadi soegih.



17. BARANG-BARANG ANÈ MELAKAR ADJI TANAH




Tanah legité dadi anggon kitakan, genténg, tjaratan
gombang, tjoebék moewah sepenoenggalanne. Tanahe ane
dadi anggon perabot moewah barang-barang ané boeka kéto,
gobanné barak toer legit, adanina tanah legit, boewină toe-
sing meadoekan bijas. Jén lakar anggonă barang-barang, loe-
wiré: pajoek, djoen, tjoebék tekén kekeb; tanahé ento oeletă
maloe, apang nganti nadi. Dingoeleté adoekin jéh. Jan soebă
nadi, laoet kewangoen ngempoeloek-ngempoeloek amboel
njoehé aboengkoel; sesoebanné kéto, lantas téktekin, apang
lémpéh toer pada tebelné, toemoeli kewangoen sekeneh anaké
ngaé, kedadiang gentong, djoen, pajoek, pengedangan, paso,
tjoebék léngsér, kekeb, tjaratan, tjetjélengan tekén ané lén-
énan. Jén tanahé ento lakar anggonă genténg, kelémpéhang
toer kewangoen merepat dawă, laoet kepenpen dipenjangkaan
genténgé; penjangkaané ento bebehin bijas ané legit pesan
maloe, apangă tanahé toesing neket sig penjangkaané. Be-
doewoerné aloesang baan lima wijadin adji beloelang sama-
kan ané soebă mentjeban dijéhé. Sesoebanné kéto lantas
sedédégang sig pesedédégané. Anaké ngaé barang-barang
perabot paon ané melakar baan tanah patoeh boeka anaké
ngaé genténg; nanging jan ngae genténg, disisi moewah di-

